
Mynjur ka JHADC ia
ka mang tyngka kaba
kot 257 klur tam

Jowai, Lber 28: Ka Dorbar
mang tyngka jong ka Jaiftia
Hills Autonomous District
Council (JHADC) kaba la
long lai sngi lynter naduh ka
sngi Balang kala poi noh sha
kaba kut mynta ka sngi
Thohdieng 28 tarik u Lber,
2025 ia kane ka Dorbar la
pyniaid da u shongknor da u

ka JHADC Dr. Sankey
Shangpung.
Ha kane ka sngi pynkut

ka iing dorbar kala pdiang
ia ka Mang tyngka jong u
snem 2025-2026 kaba kot sha
ka T.257,23,44,200/- (Arspah
sanphew hynniew Kklur
arphew lai lak sawphew saw
hajar ar spah).

Bteng Sla 7

Thaw ka MCTODA ka
JADC ban im kamai
ki briew lajong
Jowai: Ka Meghalaya Com-
mercial Truck Owners And
Drivers Association
(MCTODA) Jaintia Unit
mynta ka sngi kala khot
pynlong ia ka jingialang
paidbah (General Meeting)
jong ka ha Hynniew Mer,
West Jaintia Hills District na
ka bynta ban thaw noh da ka
Joint Action Committee
hapdeng ki seng Trok,
khnang ba yn lah ban
pymim kamai ia ki briew

lajong.

Ha kane ka jingialang la
khot lang ia baroh ki seng
Trok hapoh ka Jylla, khamta

Hapoh 60 sngiyn
pyntreikam ka tnat
Exciseiau QR Code

ban ym lait ei ka

khajna

Shillong, Lber, 28: Ka tnat
Excise jong ka Sorkar Jylla
ka la thmu ban pyntreikam
pura noh ia u QR Code na ka
bynta ka kiad hapoh 60 sngi.

“Ngi dang pyrkhat la
kumno kumno ngin
pyntreikam noh ha u bnai
Jylliew. Hapoh 60 sngi, ngin
pyntreikam,” ong ka Com-
missioner ka tnat Excise ka
Kong Matsiewdor War
Nongbri haba kren sha ki lad

pathai khubor hadien ba la
Bteng Sla 7

Ka KHADC kam don
ia ka Map hynrei ka
don pat la u jong u
Pud u sam, ong u
Bah P Sohkhlet

Shillong, Lber 28: U EM ba
khmih ia ka tnat Land jong
ka EC KHADC u Bah P
Sohkhlet u la ong ba ka
KHADC kam don satia ia ka
Map hynrei ka don pat ia u
pud u sam.

fa kane u la jubab ia ka
jingkylli ba la wanrah da u

U MLA ka VPP na North Shillong Bah
Adelbert Nongrum uba la shah sospon

ha ka party. File Photo

Khubor Khasi

sospon.

Ka ka jingsospon ia Kine ki san
ngut ka long hadien ba ka party ka la
pan jingshai na ki halor ki kam ialeh

Ba Nyngkong

Lal snem sospon ka VPP 1a u
Bah Adelbert Nongrumnamar
kajingialeh pyrshahparty

Shillong, Lber, 28: Ka Voice of the
People Party (VPP) ha ka sngi
Thohdieng ka la sospon na ka bynta lai
snem ia u MLA ka North Shillong Con-
stituency u Bah Adlebert Nongrum
halor ka jingkynnoh ba u la ialeh
pyrshah ia la ka jong ka party.

Nalor u Bah Adelbert saw ngut
kiwei pat ki nongialam kiba la shah
sospon ki long u Bah Imti Jamir, Bah
Snarbor Laloo, Bah Wilstone Sohshang
bad ia u Bah Richin Business Marwein
ym shym la buh por eiei katno snem la

pyrshah seng jong Kki.

Ka VPP lyngba u nongaiktien Dr.
Batskhem Myrboh ka ong ba ka party
kam sngewhun satia ia ka jingjubab
jong ki ba lapan na kine ki san ngut.

Ha Kkine Ki lai snem ba ki san ngut
ki dang don hapdeng ka jingshah
sospon kim lah satia ban bat ia kino
kino ki kam hapoh ka party bad ym
shym shah satia ba kin mihkhmat ia ka
party ha kino kino ki lympung ne ki
jingialang bad ki dei ban bud ryntih ia
kine ki jingbthah jong ka party.

Ha ka shithi ba la phah shah u Bah

Nongrum, u Vice President ka VPP u
Dr Kara H. Shen u ong, “la shem ba ka

Pynrem jur ka
SPC ba shah
kem u Assistant
GS ka Guwahati
Press Club

Shillong, Lber 28: Ka
Shillong Press Club ka la
pynrem jur ia ka jingkem bad
ka jingkem biang sa shisien
ia u Assistant General Secre-
tary ka Guwahati Press Club,
Dilwar Hussain Mozumder
ha Ki pulit ka Assam.

"Ka jingkem biang ia u
mardor hadien ba la ai jamin
ia u kam dei tang kaba
pynkhuslai jur hynrei ka dei
ruh ka jingpyndonkam
bakla ia ka lynti ka ain kaba
pynkyndit ia baroh. Kine ki
kam ki pyni ia Kka
jingthombor beit beit ia ka

Ngin hap ban iatreilang bad ka Sorkar Pdeng ban
rat dyngkhong ia u drok: Himanta Sarma

Shillong, Lber, 28: U
Myntri Rangbah ka Jylla
Assam Himanta Biswa
Sarma ha ka sngi Thohdieng
u la ong ba ka donkam ia ka
Meghalaya bad ka Assam
ban 1iatreilang ryngkat
ryngkat hapoh ka jingkhmih
jong ka Sorkar India ban rat
dyngkhot ia ka jingkhaii

Haba kren sha ki lad
pathai khubor, u Sarma u la
ong, “phi iohi ha ka ri jong
ngi ia ka jingiatreilang la ju
pynbeit da ka sorkar India.
Ki jylla ki ju iatreilang
hapoh ka jingialam jong ki
bor pahara ka Sorkar Pdeng
bad ka long kaba bha shibun
eh ia ngi hynrei lada baroh

hi khlem ka jingiadon bynta
lang jong ka Sorkar Pdeng
kata ka lah ban ym long kaba
dei. Kumta, ka jingthmu ka
long ba ka Meghalaya bad ka
Assam ki lah ban iatrei lang
hapoh ka jingkhmih jong ka
Sorkar India.”

Da kaba pynpaw ba
baroh ki Sorkar Jylla ki

drok ha ka thain. ar tylli ki jylla ki iatreilang Bteng Sla 5
lap 144 ngut, mynsaw 700 ngut, | Shi bynta ka Byrnihat
. . o~ ka hap lang sha Assam
julor jur ka Myanmar ba khynfiiuh | ™ ip atreilang ban
u Jumal 1. 7 magnltude pynkhuid ia ka lyer:
Himanta
Shillong, Lber, 28: U

Shillong, Lber 28 : U jumai
uba jur bha bad ba kot 7.7
magnitude ula Khynniuh na
Central Myanmar ha ka step

sngi Thohdieng, uba la
pynkhynniuh ruh ha
kylleng ki ri ba marjan
kynthup ia ka India, China,
Thailand, Vietnam bad
Bangladesh. Hadien une u

jumai, ula khie biang sa uwei
u jumai ba bud, uba kot
haduh 6.4 magnitude. Ha
kane ka jingjia palat 144 ngut
ki briew ki la iap bad kumba
700 ngut kiba mynsaw jur.
Ym tang katta ka jingshah
pynjulor ki jingtei naduh ki
iing ki sem, ka jingkieng ka

Myntri Rangbah ka Jylla
Assam Himanta Biswa
Sarma ha ka sngi Thohdieng
u la ai ka jingkular ban
iatreilang bad ka sorkar
Meghalaya na ka bynta ban
pynkhuid ia ka lyer jaboh ha
ka shnong Byrnihat.

Ka shnong Byrnihat ka
la ioh nam kum ka shnong
kaba jaboh tam na ka daw ka
jingmih ka tdem jaboh na ki
karkhana.

“Shi bynta jong ka
Byrnihat, kumba phi tip, ka
hap sha Assam bad shi bynta
ka hap sha Meghalaya bad
khlempep ngin hap ban don

lang ia kajuh ka
jingkitkhlieh. Ngan
Bteng Sla 7

Dawa ka NEHUTA T1a ka ka
Prof Sungoh bad Prof Marak
ban iehnoh Ta ka shuki Pro.VC

Shillong, March 28: Ka
North-Eastern Hill Univer-
sity Teachers’ Association
(NEHUTA) kala dawa ia ka
Prof S.M Sungoh bad Prof
Fameline K Marak ba kin
iehnoh ia ka kam kum ki Pro
Vice-Chancellor ka NEHU,
Shillong bad Tura Campus.

Kane ka synjuk ki

Nonghikai kala kam ba ka
jingthungkam ia ki ka long
kaba be-ainn bad kaba long
pyrshah ia ka ain jong ka
NEHU bad ki kyndon ka
Sorkar.

Ha ka shithi bala phah sha
baroh ar ngut ki Pro VC ha
ka sngi Thohdieng, ka

Shah kem u Area Commander barim ka
GNLA ba shah kynnoh gat igp ia u nonghika

Shillong, Lber 28: U Area Commander barim jong ka seng
lehnoh kaba la shah khein beain ka Garo National Army
Liberation (GNLA) u la shah kem noh ha ka sngi Thohdieng
hadien ka jingkynnoh ba u la siat iap ia u nonghikai ha
North Garo Hills district ha ka snem 2012.

"U Laben Ch Sangma ba la ju khot da u Chenang, u
Area Commander barim ka GNLA Northern Zone u la shah
kem hadien ba la kynnoh ba u la siat iap ia u Lt Denybirth
G Momin, uba dei u nonghikai science & math ha
Resubelpara higher secondary school uba la shah siat

6 klur ioh pisa ka tnat Social Welfare ban
pynthied Smart Phone ia ki Anganwadi

Shillong, Lber 28: Ka tnat Social Welfare jong ka Sorkar
Jylla ka la ioh pdiang ia ka pisa kaba kot T.6 klur ia kaba la
mang lyngba ka Ministry of Women and Child Development
ka Sorkar India. U Myntri ka Sorkar Jylla uba khmih ia ka
tnat Social Welfare Bah Paul Lyngdoh ha u kyrwoh ba la phah
ha ka sngi Thohdieng sha ki lad pathai khubor u la pyntip ba
ia ka pisa kaba T.6 klur la mang ban thied 6162 hajar tylli ki
Smartphone na ka bynta ban sam sha ki nongtrei Anganwadi
khnang ba kin pynjanai ia ka jingtreikam bad ia ka jingshakri
sha ki paidbah nongshong shnong ka jylla Meghalaya.“Kawei
kawei ka Smartphone ka shongdor palat T.10,000 hajar bad ia
kiba yn sa aiti sha ki nongtrei Angandawadi ha kaba kut jong
u bnai faiong, 2025,” 1a pyntip u Myntri ka tnat Social Welfare.

Mih ki paidbah ha Umroi Nongrah ban pynrem
1a ka jingshah thombor ka longknue

Nongpoh, Lber 28: Ki
nongialam shnong jong ka
shnong Nongrah Pyllun
ryngkat ki longkmie longkpa
bad ki khynnah skul mynta
ka sngi kila mih paidbah
ryngkat ki placard ban
pynrem jur iaka jingshah
thombor kawei ka longkmie
kaba la jia haka 19 tarik
mynta u bnai katba ka dang

Ki khynnah skul kiba dang iaid Rally haka shnong Umroi
Nongrah.(Dur:Mawphor)

Hiar dor ka pule puthi bym ithuh ka sorkar 1a ki sponsoring body: H.S.Myrthong

Nongstoin, Lber 28: Ka
jingbym ithuh shuh jong ka
sorkar ia ki sponsoring body
kiba pyniaid ia ki skul, ka la
buh jingeh haduh katta katta
lada don ki nonghikai, kiba
khlad noh shiteng por, kiba
la tymmen palat bad kiba la
ioh rung kam noh sha wei
pat, wat la ka mang pisa na
ka bynta ban siew tulop ia
ki nonghikai, ong u bah
Hopestandard Myrthong
secretary barim jong ki skul
SSA haba iakren bad u
nongthoh khubor.

U bah Myrthong u la
ong ruh ba katei ka jingleh

ka sorkar ka long pynban ka
lad ban pynshlur pynban ia
ka bamsap bam pong hapoh
ka jylla. Nalor kata u la ong
ruh ba haduh mynta ka Edu-
cation policy ba ka sorkar ka
pyntreikam ka dei kaba la
shu bud tynneng ia ki policy
kiba na shawei pat, ym kiba
ka sorkar jylla ka thaw hi
bad dei na katei ka daw ba
ka pule puthi ha ka jylla ka
hiar dor katba nagmih ki
sngi.
Ulaongruhbakasorkar
ka la shu hukum beit ia
baroh ki nongpyniaid skul
ba kin pyndep ia ki paper

work, kum ha kaba pynbit
pynbiang ia ki jingthoh
jingtar bad ki jingkhein
jingdiah kiba iadei bad ka
mid day meal jong Kki
khynnah, ki attendance,
khlem da bishar bniah ba
haduh katno ki nonghikai ha
ki nongkyndong ki shem
jingeh namar ka jingbym
biang ka network.

U la bynrap ruh ba haba
peit ia ki khynnah skul
khamtam Kkito kiba dang rit
ka karta, tang ia ka pla kot
ruh kim lah ban kit namar
ba la bun than ki kot pule
bad teng teng la idei ba ia ki

pla kot la hap ban phah kit
syndon da ki daju kumba kit
mar ha iew.

U la ong ruh ba haba u
ia nujor ia ka rukom hikai
jong ki babu kiba mynshuwa
eh bad ki babu kiba hikai ha
kine ki sngi, khamtam eh ha
ka sobjek Jingkhein, history
bad geography, ka rukom
hikai ka da pynproh jabieng
bad pyniar ia ka jingnang
jingtip la ka dei ha kaba
kheifi ba diah, ha ka jingtip
ia ki khana bad ki jinglong
jingman ha ki por ba rim
bajah, ha ka jingtip ia ki lum
ki wah, ki shnong I thaw, ki

jaka ki puta bad ka jinglong
ka mariang.

Hynrei ka rukom hikai
jong ki babu ha kine ki sngi
ka long lada ia ka sojek
jingkhei la dep thoh lypa ter
ter ia ki number ban khein
bad shu phah thoh tang ia ka
jubab.

Haba peit ia ka sobjek
history lei lei la ithamula,
namar ba ha ki kot history
kiba mynshuwa ka lynnong
kaba don saw haduh san peij
ha ka history ba mynta pat
tang shi peij ruh kam dap bad
ka long kumjuh ha ka geog-
raphy bad ki sobjek baroh.

Ha kaba iadei bad ka
pule puthi u bah Myrthong
u la ong ruh ba ka sorkar ka
la dei ban lumlang ia baroh
hynriew phew ngut Kki
nongmihkhmat ban shna
thymmai ia ka Education
policy, ka ban iadei dur bad
ka pule puthi bad ban pynim
biang ia ki Board ban
pynialeh ia ki Eksamin kut
snem kumba mynshuwa,
kata kiba dei ban ieh ha ka
Board ki dei ki klass ITI klass
VI bad klass X.

Ulaongruhbakarukom
phah skul mynta ka long ba

5/- TYNGKA

Amul Milk.
Always Fresh.

180
days shelf
life

| No need to boil

Lai na ki hynriew tylli ki jaka
ba iakajia pud ki kham suk ban
iapynbeit: CM Assam

Shillong, Lber 28: U Myntri Rangbah ka Jylla Assam
Himanta Biswa Sarma ha ka sngi Thohdieng u la ong ba
ka jylla Assam bad ka Meghalaya ki la kloi ban
iapynbeit noh ia ki jaka ba dang sahteng ha ka
jingiakajia pud kham Kkloi katba lah.

Katkum Kka jingong jong u, lai tylli na ki hynriew
tylli ki jaka kiba don hapdeng ka jingiakajia pud ki dei
kiba suk ban iapynbeit noh ha kano kano ka por.

Ha ka jngiakren bad ki lad pathai khubor hadien
ba la kut ka passing out parade kaba la long ha NEPA, u
Sarma u la ong, “na ka liang jong ka Assam, ngi long
kiba Kkloi ban iapynbeit noh ia ki jaka kiba don hapdeng

Bynniaw ki paidbah Riangdim
bym don ki surok kali ba biang
Nongstoin, Lber, 28: Ka shnong Riangdim ka dei ka
shnong kaba jngai tang kumba 12 km ei ei na Shallang
bad ka dei kaba dang hap hapoh u pud u sam jong ka

Hima Nongstoin West Khasi Hills District.

Ha katei ka shnong don shibun ki jingmih kaba ai
ja kpoh ia ki paid nongshong shnong jong katei ka
shnong kynthup ia u sohphan, sohpieng, kwai tympew
bad kiwei kiwei.

Hynrei, namar ka jingbym biang jong ka surok, la
ong ba Kitei ki mar ki nongkhaii ki wan ban thied ha ka
dor kaba tang 100 tyngka katba uta u juh u mar haba
poi ha iew Shallang u kot haduh 500 tyngka.

Bteng Sla 7

Pynkup burom u CM ka Assam
ia 70 ngut ki Dy.SP ba pyndep
jinghikai na NEPA

Nongpoh, Lber 28: U Myntri Rangbah ka jylla Assam
u Himanta Biswa Sharma mynta ka sngi ula pynkup
burom ia ki 70 ngut ki Deputy Superintendent of Po-
lice (Probationers) naka jylla Assam bad Mizoram haka
Passing Out Parade jong ka 54th Basic Course Trainees
hadien ba kila pyndep iaki jinghikai na North East
Police Academy, Umsaw shuwa ba kin leit ban shimti
pat iaka kam sha ki jylla lajong.

Napdeng Kitei ki 70 ngut ki pulit ophisar kiba la
shah pynkup burom mynta ka sngi 62 ngut ki dei naka
jylla Assam bad 8 ngut ki dei naka jylla Mizoram, ha
kaba 20 ngut ki dei ki kynthei bad 50 ngut ki shynrang.

Jurip ka MLA ia ka surokbah NH-6,
bthah ia ka NHAI ban pyndep shwa
ban poi ka lyiur

Shillong, Lber, 28: Ka MLA jong ka NPP na Sutnga-
Saipung ka Kong Santa Mary Shylla ka la bthah ia ka
National Highway Authority of India (NHAI) ban
pynthikna ba ka jingshna bad ka jingmarot ia ka
surokbah National Highway-6 dei ban pyndep noh shwa
ban wan ka aiom lyiur.

Ka Kong Santa ka la hiar jurip ia ka jingmaramot
ia ka surokbah NH-6 ha ka sngi Palei ryngkat ka
jingsynran lang jong u Deputy Commissioner ka East

Thrang u CM ban tei ia ka lawei ba
phyrnai ki samla pule

Tura, Lber 28 : U Myntri Rangbah ka Jylla u Conrad K
Sangma, ula pynpaw ba u don ia ka jingiohi jngai ban
tei ia ka lawei ba phyrnai jong ki samla pule, kaba don
ia ka jingskhem jingmut, kaba sbun bad ki nongshong
shnong kiba don ia ka jingkitkhlieh ki ban noh synniang
shi katdei sha ka imlang sahlang.

Ban pynurlong ia katei ka jingthmu, u Myntri
Rangbah ula pynpaw ba u don ia ka jingmut kaba skhem
ba ka jingiadei lyngba ka jingiakren, ka jinglah ban ai

